
 

 

လိမ္မာပါးနပ်သော ဖားကလေး

ဂျုတ်ဂျုတ်ဟာ သူ့အမေ နေမကောင်းဖြစ်တဲ့နေ့၊ သူ့အကူအညီကို
လိုအပ်တဲ့ အချိန် မတိုင်ခင်အထိ လောကကြီးကို ဂရုမစိုက်ခဲ့ပါဘူး။
ဂျုတ်ဂျုတ် တစ်ယောက် သူ့အမေနေပြန်ကောင်းလာဖို့အတွက် လိုအပ်တဲ့
အရာတွေကို ရှာတွေ့နိုင်ပါ့မလား။

ဂျုတ်ဂျုတ်ဆိုတဲ့ ဖားကလေးက ဆောက်လုပ်ရေးပစ္စည်းတွေနဲ့ အမြဲ
အလုပ်ရှုပ်နေတယ်။ သူက အနီးတစ်ဝိုက်မှာ ဘယ်တော့မှ ရေမကူးချင်ဘူး။
ပြီးတော့ သူက အခြားသူတွေထက် ပိန်ကပ်နေတယ်။ အခုလို ခြားနားနေတာကို
အခြားဖားလေးတွေက သူ့ကို လှောင်ပြောင်ကြတယ်။

တစ်နေ့၊ ဂျုတ်ဂျုတ်က သူ့ရဲ့ နောက်ဆုံး ပရောဂျက်ကို အလွန်
ပင်ပန်းကြီးစွာ လုပ်နေတယ်။ ဒါကြောင့် နေ့လည်စာ မစားလိုက်ရဘူး။
သူရဲ့အစာအိမ်က ကျယ်လောင်စွာ မြည်စပြုလာပြီ။

သူ အိမ်ကို မြန်နိုင်သမျှ မြန်မြန်ပြေးလာတယ်။ သူပြေးတာ
မြန်လွန်းတော့ ခြေချော်ပြီးလဲကျတယ်။

အမေရေ၊ ကျွန်တော်ဗိုက်ဆာတယ်။ ကျွန်တော့် နေ့လည်စာ ဘယ်မှာလဲ လို့
ဂျုတ်ဂျုတ်က သူအိမ်ရောက်တာနဲ့ မေးလိုက်တယ်။ သို့သော် သူရဲ့အမေက
အိပ်ယာထဲမှာရှိနေတယ်။ သူမ နေကောင်းပုံမရဘူး။ငါ့သား၊ ငါဖျားနေတယ်။
ငါအစာရှာနေတုံး ရေဆိုးမြောင်းထဲကျသွားတယ်။ ဓာတုပစ္စည်းတွေက
ယားနာပေါက်ပြီး ငါ မတ်တပ် မရပ်နိုင်ဘူး။ကျွန်တော် အမေ့အတွက်
ဆေးရှာဖို့ တောင်ပေါ်တက်ရမယ်။ဂျုတ်ဂျုတ်ရဲ့အမေက ချောင်းဆိုးပြီး
"မသွားနဲ့၊ အဲဒီနေရာက အရမ်းဝေးပြီး အရမ်းအန္တရာယ်များတယ်။"
လို့ပြောလိုက်တယ်။စိတ်မပူပါနဲ့ အမေ။ ကျွန်တော်က ရဲရင့်ပြီး
ကျွမ်းကျင်ပါတယ်။ ကျွန်တော် လုပ်နိုင်ပါတယ်။

ဂျုတ်ဂျုတ်က တောင်ဆီသို့ ခရီးစထွက်တယ်။ သို့သော် မကြာခင် သူ
မြစ်ကြီးတစ်ခုဆီသို့ရောက်သွားတယ်။ သူဘယ်လို ဖြတ်ကူးမှာလဲ။

ရုတ်တရက်၊ ပလပ်စတစ်ဗူးလေး မျောလာတယ်။ ဂျုတ်ဂျုတ်က အတွေး
တစ်ခုရလာတယ်။ငါ ဒီဗူးလေးကို လှေတစ်စင်းအဖြစ်လုပ်ပြီး သုံးမယ်။
ပြီးတော့ မြစ်ကို မျောကူးမယ်။

ဗူးလေးက အကောင်းဆုံးလှေကလေးဖြစ်နေရော။ သို့သော် မကြာခင်မှာ
ငါးတစ်အုပ်က ဂျုတ်ဂျုတ်ကို ဝိုင်းထားတယ်။အကြီးဆုံးငါးကြီးက
"ဖားကလေးမင်းဘယ်ကိုသွားမှာလဲ။""ငါ့ကိုမစားပါနဲ့"လို့ ဂျုတ်ဂျုတ်က
တောင်းပန်တယ်။ "ငါက နေမကောင်းတဲ့ငါ့အမေအတွက်
ဆေးသွားယူမလို့ပါ။"ငါးကြီးက ဂျုုတ်ဂျုတ်ကို သနားသွားတယ်။
ပြီးတော့ သူ့လှေကို လမ်းကြောင်းမှန်ရောက်အောင်
တွန်းထုတ်ပေးလိုက်တယ်။

မကြာခင်၊ ဂျုတ်ဂျုတ် ဖားတစ်ချို့ကိုမြင်လိုက်တယ်။ သူတို့ထဲက
ဖားတစ်ကောင်က "သာယာတဲ့လှေကလေး"လို့
အော်ပြောတယ်။"ကျေးဇူးတင်တယ်"လို့ သူကပြန်ပြောလိုက်တယ်။
"တောင်ဘယ်မှာ ရှိသလဲဆိုတာ မင်းတို့သိသလား။""ဟုတ်ကဲ့၊
ကျွန်တော်တို့ ပြနိုင်တယ်။"

ဂျုတ်ဂျုတ်က သူ့သူငယ်ချင်းအသစ်တွေနဲ့ ခရီးထွက်ရတာပျော်တယ်။
သူတို့က သူ့ရဲ့ အကြံဉာဏ်တွေ ကိုနားထောင်ကြတယ်။ ဘယ်တော့မှ
သူ့ကိုမလှောင်ပြောင်ဘူး။ ဒါပေမဲ့ သူက သူ့အမေအတွက် ခုထိ
စိုးရိမ်ပူပန်နေတယ်။

မကြာခင် တောင်ကြီးကိုမြင်ရပြီ။ ဒီနောက် ဖားလေးအတွက်
အိမ်ပြန်ဖို့အချိန်ကျပြီ။ ဂျုတ်ဂျုတ် ရဲရင့် ရတော့မဲ့အပြင်
တစ်ဦးထဲဆက်လုပ်ရမယ်။

နောက်ဆုံးတော့ ဂျုတ်ဂျုတ်က ရှားပါးသစ်ရွက်တွေပေါက်တဲ့ တောင်ပေါ်က
နေရာကို ရောက်သွားတယ်။ အဲဒီသစ်ရွက်တွေက သူ့အမေကို အကူအညီပေးမဲ့
ဆေးဖြစ်အောင် လုပ်နိုင်လိမ့်မယ်။"ဟိုးရေး၊ ငါလုပ်နိုင်ခဲ့ပြီ။"
လို့ ဂျုတ်ဂျုတ်က ပျော်ရွှင်စွာ ထအော်လိုက်တယ်။

ဂျုတ်ဂျုတ်အိမ်ပြန်ဖို့အသင့်ဖြစ်တဲ့အချိန်မှာ
သူအကြံသစ်တစ်ခုရလိုက်တယ်။လေထဲမှာ မျောနေတဲ့ ပလပ်စတစ်အိတ်တွေက
ငါ့ကိုအိမ်အထိ သယ်ဆောင်သွားလိမ့်မယ်။

ဂျုတ်ဂျုတ်က လေထဲကို ခုန်လိုက်တယ်။ ဒါပေမဲ့ မကြာခင်ပဲ မိုးကရွာစ
ပြုလာပြီး သူ့လေထီးလေးကို မိုးကောင်းကင်ထဲက လွင့်ထွက်သွားအောင်
လုပ်လိုက်တယ်။

ဘုတ်ကနဲအသံနဲ့ ဂျုတ်ဂျုတ်ဟာ
ဆင်တစ်ကောင်ပေါ်ကျသွားတယ်။ဆင်ကလန့်သွားပြီး
"ငါ့ကျောကုန်းပေါ်ကဘာလဲဟဲ့"လို့ ဆိုလိုက်တယ်။"ကျွန်တော်က
ဖားကလေးဂျုတ်ဂျုတ်ပါ။ ဒီဆေးကို ဖျားနေတဲ့ ငါ့အမေကိုပေးဖို့
အိမ်အပြန်လမ်းကို ငါကြိုးစားရှာနေတာပါ။ မင်း ငါ့ကို
ကူညီပေးနိုင်မလား။"

ဆင်က ဂျုတ်ဂျုတ်ကို လေထဲမြောက်သွားအောင်
ကော့တင်လိုက်တယ်။ဂျုတ်ဂျုတ်က "ဝူးဟူးဟူး၊ ငါသွားပြီဟေ့"လို့
အော်ပြောလိုက်တယ်။အဲဒီအချိန်မှာ ဆာလှောင်နေတဲ့ သိန်းငှက်က
လေထဲမှာ ပျံနေတဲ့ ဂျုတ်ဂျုတ်နောက်ကို နောက်ယောင်ခံလိုက်နေတယ်။

သိန်းငှက်က "ငါမင်းကိုမိပြီ၊ သစ်ပင်တက်ဖားလေးရေ။"လို့
အော်ပြောလိုက်တယ်။ဂျုတ်ဂျုတ်က "ငါ့ကိုမစားပါနဲ့"လို့
တောင်းပန်တယ်။ "ငါက ဒီဆေးကို ငါ့အမေဆီ အရောက်ပို့ဖို့ လိုတယ်။
အမေကအရမ်းနေမကောင်းဖြစ်နေတယ်။""အိုကေ၊ ငါမင်းကိုကူမယ်"လို့
သိန်းငှက်က သဘောတူလိုက်တယ်။ "ဘာပဲဖြစ်ဖြစ် မင်းကပိန်လှီလွန်းတော့
တနပ်စာတောင် မရှိလောက်ဘူး။"သိန်းငှက်က ဂျုတ်ဂျုတ်ကို
အိမ်ရောက်တဲ့အထိ ပို့ပေးလိုက်တယ်။

"အမေရေ။ ကျွန်တော်ရောက်ပြီ။ ကျွန်တော် အမေ့အတွက် ဆေးယူလာတယ်။"

ဂျုတ်ဂျုတ်ရဲ့အမေ မကြာခင် ပြန်ကျန်းမာလာတယ်။သူ့အမေက "မင်းဘယ်လို
တောင်ပေါ်ရောက်ပြီးပြန်လာသလဲ"လို့ မေးတယ်။ဂျုတ်ဂျုတ်က သူရဲ့
ကြီးကျယ်တဲ့ စွန့်စားခန်းကို သူ့အမေကို ပြောပြတယ်။ ပြီးတော့
သူ့ခရီးလမ်းမှာ အမှိုက်ကို သူ့ကိုအကူအညီပေးတဲ့
ပစ္စည်းအသစ်အဆန်းများအဖြစ် ကျွမ်းကျင်စွာ ဘယ်လို
ဖန်တီးခဲ့ကြောင်း ပြောပြတယ်။"အမေ သားအတွက် အရမ်းဂုဏ်ယူပါတယ်။
ဂျုတ်ဂျုတ်ရေ။"လို့ သူ့အမေက ပြောလိုက်တယ်။

အခြားဖားတွေ သူ့အပေါ် ဘာထင်ထင် ဂျုတ်ဂျုတ်က မပူပန်တော့ဘူး။ သူက
နည်းကောင်းတစ်ခုနဲ့ အခြားဖားတွေနဲ့ မတူညီဘူးဆိုတာ သိလိုက်တယ်။
သူက လူတွေကို ကူညီပေးနိုင်ပြီး အလွန်ဆန်းပြားတဲ့
အရာတွေကိုပြုလုပ်နိုင်တယ်။"ငါ့မှာ အလွန်များပြားတဲ့
အကြံဉာဏ်ကောင်းတွေ ရှိတယ်။ ငါ နောက်ဘာတွေ အသစ်ထပ်လုပ်မလဲဆိုတာ
မင်းတို့ ဆက်စောင့်ကြည့်သင့်တယ်။"

ပတ်ဝန်းကျင်အကြောင်းဆိုင်ရာပလတ်စတစ်များအသုံးပြုမှုကို
လျှော့ချရန်အတွက် ကမ္ဘောဒီးယားနိုင်ငံ၊ ဖနွမ်းပင်မြို့တော်ရှိ
စူပါမားကက်အားလုံးသည် ယခင် ပလပ်စတစ်ဈေးဝယ်အိတ်များ
ဝယ်ယူသူများကို အခမဲ့ပေးခဲ့ရာ ယခုအခါ အခကြေးငွေကောက်ခံရမည်ဟု
ဥပဒေပြဌာန်းထားပါသည်။ ပလတ်စတစ်၏ ဆိုးကျိုးသက်ရောက်မှုများနှင့်
ပလတ်စတစ်အသုံးပြုမှုကို မည်သို့လျှော့ချမည်ကို ပြည်သူလူထုအား
အသိပညာပေးရန် ကမ္ဘောဒီးယားနိုင်ငံအစိုးရမှ လှုပ်ရှားမှုများ
ဆောင်ရွက်ခဲ့ပါသည်။ပိုမိုသိရှိလိုပါက ကျေးဇူးပြု၍ ဝင်ကြည့်ပါ
-https://plasticfreecambodia.com/individuals/https://youtu.be/Wyt3H 0X
GThMသဘာဝပတ်ဝန်းကျင်ထိန်းသိမ်းရေးဆိုင်ရာ
သတင်းအချက်အလက်များကို အာရှဖောင်ဒေးရှင်းသည် Conservation
International နှင့် ပူးပေါင်း၍ ထပ်မံ ဖြည့်စွက် ပံ့ပိုးထားပါသည်။

